
   
 
 
  
 
 
 
 

Kavamatkunnin Tuhaqtitaujukhaq 

 

Laisiqaqtut nutaqiqiviit akiliuhiangit akituqjuumiqtut  
 
Aullaqtirvia Ublua:  Qiqaijalirvia 6, 2026 
Nutqarvikhaa Ublua: Qitiqqautijuq 1, 2026 
Nunavunmi-tamaat 60 sec 

Havakvia Ilinniaqtuliqijitkut Ilihaliqtinagit Ilihaqtut ukualu Nutaqiqiviit (ELCC) havakvia 
akituqjuumiqtut ukua ELCC Akiliuhiangit Akitutilaangita Pinahuarutait imaa 3% 
aularutiluni uvani Qitiqqautijuq 1, 2026 ikajuutikhaq havaktukhaqhiunirmun 
pihimanirmunlu havaktit laisiqaqtuni nutaqiqivingni. 

Haffumuuna kanatamin maniliqtuijut, ukua ELCCtkut Akiliuhiatigut Aktilaangit 
Pinahuarutit tunihijut laisiqaqtunun nutaqiqivingnun kivraqtuqtut nutaqqanik 
ukiuqaqtunik 0min 6mun ikajuutikkut maniknik akituqjuumijaangini havaktit 
akiliuhianginun pitqujaujunun aktilaanginun – una pidjutaujuq ihuaqtumik imaalu 
ihuaqtumik akiliuhiangit havaktimingnun.  

Akiliuhianun aktilaangit iliuraqtaujut hitamanun qanuriniinun havaktit: 

• Atan'ngujat 
• Ilihalihaaliqtunut Ilihaijit 
• Pinahuarut ikajuutikhaq 
• Havakvingmun Ikajuutit 

Laisiqaqtut nutaqiqivingni havaktit pidjutiqaqtut ihariagijaujunik munaridjutinik 
ihuaqhaqhugu ilihangnikkut tungavia Nunavunmi nutaqqanun imaalu tunihiblutik 
hivungani aularutikhainik inuuhirmingni. Taimaali Kavamatkut Nunavunmi aulahimaaqtut 
hivuliutilugit maniliurutit tapkua hakugikhijuumirutijut imaalu ikajuutikhat Nunavunmi 
ELCCtkut havakviit. 

Una akituqjuumirut akiliuhianun anngumatihimajaangani akiinun inuunirmun imaalu 
akitaqutautiqaqtumik nutaamik Kavamatkut Nunavunmi akiliuhianun ihuaqhaidjutainun, 
ikajuqhugit havaktukhaqhiunirmun pihimanirmunlu akhuurutit laisiqaqtunun 
nutaqiqivingnun. 



ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
Tuhaqtipkaijiit 

Naunairjuumirumaguvit imaalu laisilgit katimavik uuktuutimut naunaitkutingit, pulaarlugu 
Nunavut Kavamanga Akiliuhiakhatigut Aktilaarutit Pinahuarutit qaritaujakkuurutaa. 

### 

 
Tuhaqtipkainikkut Uqarvigijaghaq:  
 
John Manzo  
Atanngujaq, Tuhaqtipkaijini 
Ilinniaqtuliqijikkut Havagvia 
867-975-5509  
info.edu@gov.nu.ca   

https://www.gov.nu.ca/ikt/iliharnikkut-iliharviillu/akiliuhiatigut-aktilaarutit-pinahuarutit
mailto:info.edu@gov.nu.ca

